
Xülasə
Azərbaycan tarixinin bütün mərhələlərində xarici işğalçılara qarşı mübarizə, ərazi bütövlüyümüzü 

qorumaq üçün göstərilən qəhrəmanlıqlar hər zaman xatırlanıb. Azərbaycan 90-cı illərdə öz müstəqilliyini 
əldə etdikdən sonra tarixi torpağımız Qarabağ ermənistanın işğalına məruz qaldı. Ərazilərimizin məhv 
edilməsi, erməni vəhşiliyinə məruz qalan Azərbaycan vətəndaşları və ən əsası 30 il davam edən işğalçılıq 
dünya ölkələrini narahat etmirdi. 2020-ci il 27 sentyabrda ermənistanın növbəti dəfə atəşkəsi pozması 
nəticəsində Azərbaycan ordusu işğal altında qalan torpaqlarını azad etmək üçün mübarizəyə qalxdı. 44 
gün ərzində kənd, qəsəbə, şəhərləri azad edən Azərbaycan ordusu 2020-ci il 8 noyabrda mədəniyyət 
paytaxtımız Şuşanı işğaldan azad etdi. Bütün bu baş verən tarixi uğurlar Azərbaycan rəssamları üçün 
ilham mənbəyi oldu. Bu məqalədə Aynur Rzayeva “Şuşa.Yuxarı Gövhərağa məscidi”, Röya Həsən 
“Şuşa”, Fuad Manafov “Qarabağnamə”, Əfşan Əsədova “Xarıbülbül”, Kamran Əsədov “Qarabağ 
gözəlləri” əsərləri sənətşünaslıq kontekstində təhlil edilmişdir.

Açar sözlər: Azərbaycan, təsviri sənət, Qarabağ, Şuşa, Zəfər

MÜASİR AZƏRBAYCAN TƏSVİRİ SƏNƏTİNDƏ “ZƏFƏR” MÖVZUSU

Abstract
At all stages of the history of Azerbaijan, the heroic acts of fighting against foreign invaders 

and protecting our territorial integrity have always been remembered. After Azerbaijan gained its 
independence in the 90s, our historical land Karabakh was invaded by Armenia. The destruction of 
our territories, Azerbaijani citizens who were subjected to Armenian brutality, and most importantly, 
the 30-year occupation did not bother the countries of the world. On September 27, 2020, as a result 
of Armenia’s violation of the ceasefire once again, the Azerbaijani army fought to liberate its occupied 
lands. On November 8, 2020, the Azerbaijani army liberated villages, towns, and cities within 44 days 
and freed our cultural capital Shusha from occupation. All these historic successes became a source of 
inspiration for Azerbaijani artists. In this article, the works of Aynur Rzayeva “Shusha. Upper Govharaga 
Mosque”, Roya Hasan “Shusha”, Fuad Manafov “Karabagname”, Afshan Asadova “Kharibulbul”, 
Kamran Asadov “Beauties of Karabakh” are analyzed in the context of art studies.

Dünya tarixinin inkişaf mərhələləri hər zaman müharibə və döyüş səhnələriylə diqqəti cəlb etmişdir. 
Azərbaycan xalqının da tarixində yadelli işğalçılara qarşı mübarizələr mühüm yer tutur. Azərbaycan 
90-cı illərdə yenidən müstəqilliyini əldə etdikdən sonra ermənistanın işğalına məruz qaldı. Ermənistan 
ordusu Qarabağı işğal edərək oranın mədəni irsini məhv edərək, Azərbaycan xalqına qarşı soyqırım 
törətdi. 2020-ci 27 sentyabrda ermənistanın növbəti dəfə atəşkəsi pozması nəticəsində Azərbaycan 
ordusu ərazilərinin müdafiəsi uğrunda mübarizəyə qalxdı. 44 gün ərzində kənd, qəsəbə, şəhərləri azad 
edərək 2020-ci il 8 noyabrda Şuşada Zəfər bayrağını ucaltdı. Qazanılan tarixi uğur təsviri sənətimizdə 
yeni səhifə açdı. Rəssamların gözlədiyi tarixi Zəfər onlar üçün ilham mənbəyinə çevrildi.

Aynur Rzayeva “Şuşa.Yuxarı Gövhərağa məscidi” əsərində Qarabağ xalça elementlərinin 
rəngarəngliyini təqdim etmişdi. Tarixi memarlıq abidəmizin təqdimatı dekorativdir. Səmada isə Allah 
yazısı xalqımızın duaları nəticəsində  Şuşanın azadlığa çıxmasıdır.

İLL 1. Aynur Rzayeva “Şuşa.Yuxarı Gövhərağa məscidi” (kətan, yağlı boya)

2020-ci il 8 noyabrda Azərbaycan ordusu Şuşanı ermənistanın işğalından azad etdi. Röya Həsənin 
“Şuşa” əsərində başı dumanlı, qırmızı koftalı, rəngarəng Şuşa dağlarını izləyirik. Rəssam cəsarətli rəng 
yaxmalarından xüsusilə dağların təsvirində istifadə etmişdi.

İLL 2. Röya Həsən “Şuşa” (kətan, yağlı boya, 90x110 sm)

Fuad Manafovun “Zəfər” mövzusunda təqdim etdiyi “Qarabağnamə” əsərində azadlığa çıxmış 
Qarabağın memarlıq irsi kompozisiyanı əhatələmişdi. Rəssam rəng həllindən məharətlə istifadə edərək, 
memarlıq bidələrindən ibarət veduta janrına üstünlük vermişdi. 

İLL 3. Fuad Manafov “Qarabağnamə” (kətan, yağlı boya, 75x35 sm)

Əfşan Əsədova “Xarıbülbül” əsərində şəhadət və məhəbbət rəmzinə bütün diqqəti cəlb etmişdir. 
Azad Qarabağda çiçək açan xarıbülbül igid Azərbaycan qəhrəmanlarının ayaq səsinə oyanaraq onları 
salamlamışdır.

İLL 4. Əfşan Əsədova “Xarıbülbül” (kətan, yağlı boya)

Kamran Əsədov “Qarabağ gözəlləri” əsərində bürüncdən həll etdiyi gözəllik simvollarını güc, qüvvə 
rəmzinə çevirmişdi. Heykəltəraş atın dinamik vəziyyətdə hərəkətini ay-ulduz formasına bənzətmişdi.

Müasir Azərbaycan təsviri sənətində təqdim edilən “Zəfər” mövzusunda əsərlər gələcək nəsillər 
üçün mühüm tarixi faktlar olacaqdır....

İLL 5. Kamran Əsədov “Qarabağ gözəlləri” (2022) (bürünc, 73,5x75x12 sm)


